
Treba odgovoriti samo na jedno pitanje. U vašem odgovoru, treba se pozvati na najmanje dva djela 
iz 3. dijela programa vašeg studija i uporediti i suprotstaviti ta djela kao odgovor na izabrano pitanje. 
Odgovori koji se ne temelje na razmatranju najmanje dva djela iz 3. dijela programa neće zaslužiti 
visoku ocjenu.

Poezija

1. Pozivajući se na djela najmanje dva pjesnika koje ste proučavali, diskutujte o književnim 
konvencijama koje su upotrijebljene za evociranje osjećaja nostalgije i uporedite ih.

2. Kakva je uloga metafore u predstavljanju ličnih iskustava? Obrazložite odgovor na ovo pitanje 
diskutujući o djelima najmanje dva pjesnika.

3. Pozivajući se na najmanje dva pjesnika koje ste proučavali, uporedite kako govornik ili lirski glas 
doprinosi značenju i utjecaju pjesničkog teksta.

Roman

4. Uporedite kako su najmanje dva autora koje ste proučavali, koristili složene scene ili dramatične 
akcije kako bi povećali efekat djela.

5. Dobar pisac mora biti selektivan u izboru detalja. Uporedite načine kojima su detalji predstavljeni u 
najmanje dva djela koja ste proučavali i utjecaj detalja na djelo u cjelini.

6. U književnosti putovanja imaju mnogo namjena. Uporedite kako se putovanja koriste u najmanje 
dva djela koja ste proučavali.

Drama

7. Solilokviji, monolozi i dijalozi su glavne karakteristike drame. Kako i s kojim efektom se jedna ili 
više ovih tehnika koristi/e u najmanje dvije drame koje ste proučavali?

8. Dramski pisci često koriste suprotnu motivaciju kao što je, na primjer, sebičnost nasuprot 
velikodušnosti. Na osnovu najmanje dvije drame koje ste proučavali, diskutujte o načinima na koje 
su dramski pisci koristili takve pokretačke sile da oblikuju svoja djela.

9. Kakav je značaj elemenata kao što su rekviziti, kostimi i dizajn scene u drami? Uporedite kako su ti 
elementi korišteni u najmanje dva dramska djela koja ste proučavali.

Pripovijetka

10. Postoji stav da je hronološka linija priče najprikladnija za pripovijetku. Diskutujte pozivajući se na 
pripovijetke najmanje dva autora kojima ste se bavili.

11. Uporedite efikasnu upotrebu figurativnog jezika u najmanje dva djela koja ste proučavali.

12. „Kao sredstvo za kritiku društva, autori stvaraju likove koji su neprihvaćeni/odbačeni od društvene 
zajednice.“ Da li se slažete s ovom tvrdnjom i kakvi su efekti takve karakterizacije u najmanje dva 
djela koja ste proučavali?

